  落尾也, 我向民眾提出三點期待 :
第一 袂使以看戲齣e心情, 來看咱參議會e運作 .
第二 逐傢噯保持冷靜e頭腦  .
第三 拜託咱茲記者朋友, 噯提高標準,提高素質, 以正確公正e言論來批評 ,來報導 .

  我講演e時瞬 ,民眾恬恬無出聲 ,認真來聽我講話, 毋閣過返工e報紙 ,又閣膨風來中傷我 ,講「民眾有喚韓石泉該扑死!韓石泉該死!韓石泉該死!」希望石泉早死e記者啊 !我即嗎猶活甲勇健勇健, 事後有朋友給我講 ,彼工互彼陣鱸鰻記者包圍以上 ,汝宛那有勇氣 ,敢直言不誤, 真正有氣魄 ,也叨對普通人來講,攏噯風神互人裦 ,欲得著記者e歡心, 叨咧袂離矣 ,na有親象汝顛倒去得失人 ,挑工來「忠言逆耳」哩, 汝真正希罕啦 !

  也呾一波未平, 另外一波又閣夯起, 咱茲新聞界, 又閣來攻擊黃議長 ,做人沤搭專制,謠言講 ,黃議長去互人收買, 另外一部份原先擁護獻堂仙者,嘛抱不平, 宣傳講獻堂仙是受著威脅, 才放棄競選, 嗯才欲策動台北市參議會, 來罷免黃議長, 也叨黃議長原本是咱北市參議會選出來e 

   落尾也, 踮省參議會第十工, 等嚴處長做交通報告了後,黃議長遂洶洶踦起來, 向大會提出辭職, 當場表示辭意,na嚎na講,表明競選議長e動機, 干礁欲為百姓服務爾爾,做政府佮民眾e橋樑, 絕對無夆收買,我吓凍選牢議長 ,實在是獻堂仙e謙虛忍讓著e , 而且明白議長e任務, 干礁是綜合議員e意見,佮政府

來參詳, 按怎互議案實行爾爾, 態度自來大公無私, 光明正大,即嗎我自認失敗 ,原因是阮所受e民主教育 ,佮台灣民主作風無仝款, 我自認德行淺薄, 決意辭去議長, 大眾若無法互我盡忠 ,我吓凍來盡孝 ,來安慰老母e擔憂 ,嘛是真好哩 !

                         58.

  講煞了後, 恬恬也退出議場, 閃去北投別莊歇睏, 伊e講演正派動聽, 得著真贅議員e同情 ,咱獻堂仙頭一个踦起來發言, 伊講伊年歲已懸(高) ,心苦病疼, 袂堪咧操勞, 所以選朝琴仙為大家服務 ,…伊事事來為黃議長辯護, 我嘛真贊成獻堂仙e意見; 言論報導, 袂凍感情用事, 袂使以侮辱e態度, 來對付黃議長 ,撟代誌噯公平,冷靜 ,批評言論格調噯提高 ,即時其他e議員嘛連肖續發言肖助, 最後全體議決挽留, 自那派代表好嘴勸慰, 尾也,黃議長才取消辭意, 出席第12擺會議, 重新主持, 佇茲說明; 黃議長提出辭職, 是賢明e做法 ,佇當時e勢面以上 ,真正是星星之火,吓焯燒千里, 一發不可收拾, 即个作法, 簡那一盆冷水, 掠著時間來給沃熄, 尾也 ,自那漸漸順序矣 .

  為著欲對省訓團來解釋阮議會e立場 ,嘛提出進前臨時動議e理由佮心境 我佇5月13日暗時六點 ,會同劉傳來,蘇惟梁議員,到水道町省訓團,召集彼時受訓中e行幹班 ,大約四百外團員講話 ,我e講演 ,大概也如下: 「省議會e任務中,欲慎重討論e議題真贅,毋倘為著稍寡失言小代誌,來小題大做,互歹代誌楦(hun4擴)大,為著大局設想咱噯冷靜, 毋倘使弄挑撥,加深省內外意見e衝突長短, 而且做代誌噯公平論斷, 若準干礁為民眾

一時e刺激夯狂,佮偏激份子e恐嚇,煽動 ,連一絲仔公道話叨毋敢講,安呢來講 ,奚著失去參議員e正氣,袂凍來實行崇高服務e職責.

  若準照即嗎不幸e情形 ,繼續來湠開楦大 ,安呢是吓礙著國家e興亡大計啊 ,若無冷靜自由, 是vena慎重來計議? 我甘願做戆人,甘願互人嚷罵 ,即嗎叨是需要即款戆人,來救國家社會 ;猶無,汝親象「日本五一五事件,二二六事件」,彼當時犬養毅, 高橋互人刺殺, 咱即嗎e情形, 叨親象彼時e日本 ,真正危險哩 !究竟是啥人着, 啥人毋着 ? 有人誣賴我是別有用心者 ,抑是罵我是傀儡者,內底e是非好醜, 宛那有待後日仔來釐清, 我干礁為大局來設想爾爾, 佇茲深深感到, 互相態度敵對, 針鋒相對 ,絕對是吓帶來後日仔e悽慘啦 !」

  我講演e時瞬, 眾學員耳空ia4銳銳(lai6) ,恬恬也聽, 氣氛平靜,毋閣過返工e新聞, 又閣膨風宣染講白賊, 尹講學員欲請我去游泳池e時瞬 ,氣氛真沤搭, 險險兮互伊戽(ho3)出來 ,這是無影無蹟,風聲勃影e代誌 ,尹盡量來給阮詈罵 ,消毒(批判)甲無一塊去 ,另外一方面, 議長對即款代誌e處理, 宛那無夠精明幹練 ,照理講,派出調查e議員, 應該噯公道,正派上介要緊, 袂使事先有偏見, 抑是重感情 ,有心思牽纏咧 ,毋閣即方面議長無外認真, 干礁敷衍準過去爾爾, 致使講後來e調查報告, 安呢含糊不清 ,離gaga, 負責調查e議員, 嘛恬恬無半句哩 .

  事實上, 欲判斷規篇講e內容 ,必須噯詳細檢討 ,才吓逗搭 , 

我e提議 ,叨親象 ,頭前所寫e來發表 ,公諸社會, 來得著大多數議員通過, 連負責調查e蘇議員, 嘛夯手贊成 ,致使講蘇議員,宛那互原選區新竹, 遐激烈e民眾給tu4臭看衰 .

  落尾也 ,施政詢問e重點 ,集中佇貪污, 舞弊 ,安呢牽朋引戚簡那法官咧問案咧, 氣氛緊張, 毋閣等開會煞戲了後 ,遂一切平靜恬寂寂 .簡那風颱做了返回南, 最後開三擺會議, 審查議案, 通過提案128件, 人民訴願案63件, 尹審查e速度,快速千里馬 ,袂輸咧吐劍功,唗卸馬赫尼緊 ,除了少數議案保留以外 ,議決分幾落款 ,送政府辦理 ,研究辦理 ,採擇辦理 ,參考, 採擇施行…無仝e名稱, 欲叫政府辦理e決議, 政府無一定吓執行 ,抑若研究,採擇,參考,奚叨干礁映望咱政府e熱忱爾爾 .

  第一次大會了後六个月,1946年12月12, 開第二擺大會 ,仝月24日休會 ,拄好佮南京召開e國大閉幕仝時間 ,本次大會有二个特點 ,黃議長佇閉幕式致詞所講 ,第一 前後經過「雙審查」「雙報告」「雙議決」, 第二 ,大會開十二工, 月十二, 日十二, 會期十二,逗成三个「十二」 .

  第一次大會開煞了後,佇休會期間, 有開放兩擺特別e選舉 ,九月選出八名參議員 ,十月召開臨時大會 ,選出區域國大十一名,參政員選舉, 蔡培火落選 ,林茂生當選了後辭職 ,彼時瞬攏造成真大e風波 ,候選人e政見發表 ,話調激烈 ,毋閣事實上,吓稠袂稠 ,毋是看伊內容好醜, 干礁佮伊有利害關係否, 才是要緊,有影現實, 彼年12月初5, 透早6點50分,台南發生地震, 損失慘重, 我佮周民政處長 ,仝齊去慰問災區 ,災民饑寒交迫 ,
                        136
無厝無食 ,艱苦坐掛 ; 上介悽慘e,叨是阮好朋友李聰微醫師尹牽手, 彼工早起才起床呤呤, 無閒莿莿, 咧僎第貳千金e喜慶典儀,毋閣遂洶洶大地震 ,規厝間倒塌 ,伊佮尹第五千金, 第貳后甡 ,攏總去互厝屋硩(de4)死, 唉 !天有不測風雲, 我佇致安慰詞時, 遂講袂出來, 即款情形,我卡早嘛拄過仝款e艱苦代 ,彼時省議會有來通過我所提議「搶救災民案」 ,拜託政府趕緊辦 ,毋閣尾溜也應付應付, 干礁發淡薄仔撫卹金, 省政府並無認真拚勢來救濟, 所以講,干礁決議遂無法度做, 又閣是安呢爾爾 !

    第十三章
        我親身經歷e 228事件
                 
                          59.

  光復了後 ,上介互我著驚e代誌 ,叨是隨身紮槍e兵士佮警察特別贅(多) ,安呢迭迭吓造成事故 ,親象台南市編餘兵士 ,佮警員衝突; 新營民眾佮警察衝突, 員林鎮法警佮警察局衝突, 甚至尪仔嫫冤傢呤, 嘛夯槍肖對 ; 抑有嫌疑犯, 為著拒絕捕掠,互人彈死,嘛不時聽著 ,這實在是惹起228事變e導火線, 我有踮第二擺議會大會時, 提出「非依法袂凍紮槍械案」, 毋閣真拍損, 無互當局來看重 ,想起來真正怨歎叨著 !

  後壁我吓真艱苦來給寫出, 咱本省空前未有e大災難; 千萬袂凍閣再發生e 228事件, 佇茲我寫出台南市, 親身潦落e驚險場面.,即个事件, 吓使講是一種「暴發性,衝動性,普遍性,強迫性」e社會異常暴躁症, 真正是台灣歷史上e大悲哀 ,汝給看,台灣離開祖國五十冬, 真無簡單重歸懷抱, 開始e時瞬, 熱情來歡迎, 規腹映望e民眾心情 ,哪吓顛倒揙到, 夆殘殺同胞生命財產e大悽慘 ?頂面捍頭e人, 事先袂了解官民衝突e烏暗面, 閣卡無法度預防災變 ,即嗎想起來, 真正吓搥心肝安呢 !

  228事件 ,源頭是台北方面,查掠私菸 ,警察槍殺民眾來引起,互有心人(可能群眾抑是官員) ,趁機使弄 ,暴力湠延全省各地 ,

惹起規粒台灣島e悽慘 ,國家損失慘重 ,是袂講了了, 想起來真正艱苦….呾即嗎講到咱台南市, 3月初3, 受著外來(頂港) 「暴徒」 ,心狂火焯,慘悽民眾e鼓動使弄, 佇社會上造騷動 ,治安恐怖百姓驚惶, 彼个時瞬, 我擔任台南市黨務指導員, 又閣兼台灣省參議員 ,對事件來發生, 無法度事先來阻擋預防 ,有影深深感到見羞(siau3)叨著  .

  呾代誌ga發生以上, 責任纏身卸袂離, 毋敢家己唗閃驚死,目睭金金來看著社會悽慘 ,自然無顧家己e危險, 港潦落, 忖死e矣,出入艱苦,無論成敗好醜, 干礁憑一粒赤膽忠心, 給拚落去 ,我佮茲同志, 共同奮鬥, 夯重牽摩, 一心為社會 安寧 ,一心為國家民族咧摪咧拂, 佳哉倚靠咱政府單位 ,來控制場面, 逐傢密切合作以上, 卡尐來發生不幸事故, 而且大多數議員, 深明大義,來服務社會, 另外地方上民風純樸好逗陣, 踦佇友誼, 誠意佮合作e基礎來拍拚 ,堅持無流血, 無湠開e原則 ,含心敆命來渡過難關 ,算起來宛那是不幸中e大幸 .

  佇茲 ,我逶規个事變經過 ,在我所了解e事實範圍內, 無膨風,無添油加醋, 老老實實給寫落來; 期待安心無失禮叨好勢矣 ,無欲映望有啥功勞安呢 ,但願即个不幸e事件,得著慘痛e教訓,由這寶貴e教訓經驗, 運用佇後日仔, 處理時機長短 ,噯溫和理性 ,叨真佳哉矣 .

  1947年3月2日下晡2點, 警察局長陳懷讓來阮兜,肖招拚去卓高宣市長e公館開會, 在座兮(ei) , 有卓市長, 要塞司令項克恭上校, 憲兵廖營長, 以及市內中等以上校長, 攏有參加, 市

長當面問我, 按怎來處理 ,今後可能發生e事變長短 ?我有來答應, 返厝e時瞬 ,吓順續拜訪侯全成參議員, 拜託伊全力幫贊,侯兄是我自來上介死忠兼換帖e好朋友, 伊有氣魄, 機智, 勇氣十足,是su當時議員中, 名聲浮夯, 喚水吓堅凍e人物安呢 .

                          60.

  返厝欲歇睏呤呤 ,即時瞬是半暝二點(3月3日) ,警察局長又閣來叩門矣, 即聲代誌緊急大條, 阮自那拚去警察局, 即時瞬看着卓市長,廖營長攏佇遐, 又閣拚到市議會, 議長黃百祿以外議員佮其他人士三四十人, 已經在座矣 ,逐傢討論, 欲成立本市治安協委員會, 佇會議中間呤, 局長叨接著幾落回派出所e報告, 尹講暴力民眾, 有搶劫武器, 切斷電線e代誌, 勢面食力,情形不安, 我佮侯參議員, 雙爿出入佇議會佮警察局中間,來撟代誌, 彼暗仔, 我佮侯兄 ,.李國澤兄, 睏佇議會, 3月3日早起九點才返來厝內; 尾也,去市黨部行一回, 十點左右, 去市議會, 觀察事變e狀況, 下晡二點, 旁聽市臨時參議會, 通過七項要求.

  一 , 要求軍人憲兵警察, 袂使烏白開槍咧, 抑是有挑撥性e嗆注(du5) ; 二, 要求廢除專賣局佮貿易局 ; 三 ,馬上逶無能力,無負責e公務員免職; 四, 負責糧食問題 ; 五, 馬上實行縣市長選舉; 六, 省方各處長, 重要機關負責人,噯提拔台灣人; 七,台灣省接收e公司,工廠 ,噯交台灣人處理, 下晡七點, 又閣返去市議會, 佇後面詳細觀察, 有關市民大會e狀況, 氣氛不止也緊張 ,八點半返厝 ,來思考對策 .

  3月4日早起八點呤呤 ,我又閣拚到侯兄厝內 ,拄好張壽齡議員嘛在座 ,拜託黃議長參加, 決定(一)不流血, (二)無湠開擴大e基本處理方針, 拜託林占鰲兄去請李國澤兄 ,負責勸說學生仔,絕對毋倘輕舉妄動 ,來惹代誌, 又閣去市議會, 佮幾落位議員參詳, 拜託尹協助議長堅持和平原則, 千萬袂使顛誕衝磅, 這代誌一定噯認真執行, 絕對袂凍稱採叨準過去, 若是婁鉤(脫序)去 ,有越軌e行為 ,以後e責任, 定著噯由議員來承擔安呢甡 .

  下晡二點呤, 阮踮三青團中正堂 ,佮拚黃議長閣再確定 ,「阻擋暴動」 e處理方針, 也叨議長室 ,有卡吵鬧 ,講話無方便, 取即个所在, 有卡安靜叨著啦…下晡三點, 佮黃議長拚去憲兵隊 ,接受著政府e回答 ,佮政治提示九項條件….當時軍部e代表是廖駿業營長, 政府代表是陳懷讓警察長, 政府對台南市議會七項要求 ,尹e回答是安呢: (一) 原則上認可, 毋格軍警駐在地e附近, 佇正常秩序未恢復進前 ,袂使侵入 .(二) 吓使考慮來答應.(三) 吓凍接受 . (四) 當然噯做. (五) 噯請示中央 . (六) 加減來任用台灣人 .(七) 有優秀合格e人員, 長官吓使向工礦處推荐 .

  [附帶條件] 有關過去e行動, 除了武器, 財物 ,應追還以外,其他e行動「既往不究」, 但自宣佈日期起算, 後擺若閣再出代誌, 絕對依法嚴辦 ,佇政府方面, 嘛提示九項條件, (一) 行政袂使受著侵犯, (二) 保全固有e行政權力 , (三) 警察武器佮財物噯照顧交還, (四) 調查私人損失, (五) 所有e軍警出入 ,無受干涉, (六) 撫卹傷己, (七) 各機關損失噯調查, (八) 警察開始復原,照常執行任務,  (九) 各學校噯恢復上課 .
                          141
                             61.

  下晡四點半e時瞬 ,學生仔佮青年, 規陣夯凶要求說明 ,有關政府e回答 ,又閣提出條件, 氣氛兇猛沤搭, 尹夯槍夯劍, 把守門戶,空氣真正緊張 ,即个時瞬 ,若稍寡撟袂拄好 ,可能代誌吓舞甲袂收山 ,落尾也, 黃議長佮侯議員誠懇來說明詳細 .

  尾也 ,我提出處理四原則, (一) 不擴大, 無欲湠開, (二) 不流血, 莫衝突,(三) 袂凍否認現時e行政機構 , (四) 政治問題,噯用政治方法解決…下晡五點半 ,阮集合區長, 副區長, 區民代表,里長, 市議員; 會議來通過, 承認政府對議會e要求, 回答佮提出e條件, 到茲來矣, 和平e局勢 ,叨已經好勢矣…尾溜也 ,雖然猶有少數激烈份子 ,用使弄, 欺騙, 威脅e手段來興波做浪,惹起是非 ,好佳哉攏無成功叨著 .

  下晡七點呤 ,我佮黃議長等等 ,再次到憲兵營; 成立七項辦法; 1. 國軍應返去原來e駐點營房. 2. 關於本事件, 軍方袂使閣增加駐軍. 3. 治安問題, 由參議會, 憲警來負責 ,馬上恢復原狀,學生佮民眾 ,隨人安守原業 . 4. 外省人e生命財產 ,今後由市民共同來保障, 外省人佮台灣人噯互相尊重 .5. 民間所提取e武器,財物 ,攏噯交互參議會, 才閣交互原來機關. 今後若安份守己者 ,吓使既往不究. 7.失業佮糧食問題, 政府噯認真來解決 .

  3月初5, 早起九點, 受著高雄要塞項總台長e邀請 ,我佮黃議長等等 ,到要塞總台部, 再度確定進前e四大原則 ,而且做成

昨央(天)佇憲兵營 ,所擬定成立e七項辦法 , 茲e解釋是安呢;1.
軍隊返去原駐地. 2. 無增加兵力 (噯請示高雄司令部) .3.下晡三點, 憲警到參議會,開始維持秩序. 4. 外省人e生命佮財產由市民共同來保障, 互相尊重, 嗣後若閣發生毆扑外省人事件 ,軍憲警叨吓直接來給處罰, 來給嚴辦, 咱逐傢噯公道支持 .5. 學生逶所取e槍枝, 財物, 噯先交付卡親近e老師, 長官,才 閣彙送參議會, 轉送警察局, 政府吓向市長民宣佈 : 暗藏槍枝,必須繳交出來, 抑若無者, 後回仔查出來, 叨吓依「意圖暴動,私藏軍火」 ,來嚴辦叨是. 6.今後袂使有越軌犯法e行為, 卡早e代誌,既往不究 .7. 失業佮糧食問題 ,市政府噯有好法度來解決 . 8. 由各學校通知家長會, 來約束學生, 毋倘受人挑撥離間,發生犯法行為 .

  另外一方面 ,噯通知校長來負責任, 袂使將外口e學生, 帶返來作亂, 抑若無者, 學生除了受軍警處分以外 ,校長嘛噯連帶負責, 各區區長, 民意代表, 黨團負責人, 里長, 家長, 噯共同對本區e「暴徒」, 做有效阻擋安呢.  9. 昨央e議案 ,自本日下晡三點實行, 今後若有變故, 噯由「暴動者」承擔責任 .

                          62.

  下晡二點 ,佇台南市廣播電台 ,佮卓市長 ,黃議長 ,莊總幹事,共同來廣播 ,下晡八點, 佇市議會成立「228處理委員會台南分會」, 彼暗, 雨毛仔霎霎落, 我本來無想欲參加, 毋閣黃議長,侯議員, 好禮派人來邀請, 盛情難卻, 自那姑不衷潦落,九點出席e時瞬 ,我遂被推選做主任委員, 另外黃議長,莊幹事長為副

也叨勢面硬斗 ,無法度推辭 ,為著維持「和平四大原則」, 才來接受艱辛 ,潦落俥拚, 處理委員會 ,設總務 ,治安 ,宣傳 ,糧食 ,救護, 連絡 ,學生各組織, 有設組長 , 副組長 , 組員 .

  3月6日 ,早起十點 ,召開「228處理委員會台南分會」 ,我再三推辭 ,毋閣袂通過 , 下晡二點, 本市中學以上e學生, 要求無武裝e遊行, 得到項總長e許可, 約束袂凍接近軍區為條件, 而且由我佮黃議長佮澤李國兄來維持秩序, 本市中學以上e男女學生有數千名, 尹手夯紙旗子「擁護國民黨政府」,「確定民主政治」,「改革本省腐敗政治」,「促進地方自治之實施」,「建設台灣」標語 ,大聲喚口號, 隊伍有條有段, 遊行市區大路 ,氣氛真正熱烈, 佳哉無發生意外事件, 即款辦法, 因勢利導, 真正高明…毋閣下晡四點呤, 憲兵營來電, 講市中心勢面無平靜, 叫我緊去現場看看e ,我自那佮黃議長, 侯議員仝齊去處理,結果是情報錯誤, 代誌平靜無問題 .

  3月初7 ,早起九點到下晡二點 ,佮陳局長, 黃議長, 侯議員,仝齊去第三總台部 ,敦請卓市長, 返來市政府辦公, 下晡三點卓市長召開糧食會議, 議決以「228處理委員會台南分會」e名義, 向金融機構, 借出舊台幣2000萬, 來買糧食救濟饑荒, 下晡六點半,我對「228處理委員會」各組長, 報敦請市長回府辦公e經過, 佮糧食會議e內容 ,推舉張壽齡, 楊請副議長 ,就北進見長官 ,報告台南e 狀況, 而且拜託伊 ,對嘉義佮高雄二个所在 ,緊急設法來安搭危機, 互伊平靜, 才袂去沐著台南地 ,也叨彼時瞬 ,對即兩个城市, 有真贅謠言叨是 !

  我閣再督促各位組長噯注意 ,一定噯嚴守「無擴大湠開,無流血,無否認現有行政機構,政治問題噯用政治方法來解決」四項指導原則, 若是超過即个範圍 ,我叨毋敢負責 ,會中所提e動議, 若無合即四大原則者, 一律無效無準算 ,即聲遂引起激烈份子e不滿, 尹攽(放)風聲欲來加害我, 親戚朋友真為我來煩惱擔憂, 毋閣佇即款大風大湧e暴風雨中間, 我毋知勇氣逶佗來 ,按怎來浮夯哩 ! 猶閣吓坦然來撟摵(處置), 想起來有影驚惶啊惶, …了後,安平港有船入來,才拜託憲警當局前往檢查 ,而且協助設法來救濟 .

  3月初8 ,早起十點 ,開組長會議, 各組長來報告當前e重要問題 ,而且加設政治組 ,來求取正當e民意, 慎重審議. 有關指導e四大原則, 無否認現有行政機構e解釋 ,叨是無欲本省獨立 ,無欲脫離中央政府,下晡二點, 市議會開座談會, 討論現任e市長, 咁做了有好勢否 ?另外欲按怎 ,來民選市長e問題 ,我嘛列席旁聽安呢 .

  也叨3月初6 ,陳儀有兩點廣播 ,第一點, 行政機關e改革, 逶行政長官公署 ,改做省政府 ,吓行文轉呈中央來指示, 委員佮廳長佮處長, 盡量用本省人擔任, 拜託民意機關推荐有能力者來擔當; 第二點, 縣市行政機關e縣市長 ,佇六月底進前辦理推選, 七月初, 辦理選舉, 佇猶未選舉進前 ,現任各縣市長 ,若是民眾認定不稱職者 ,我本人(陳儀)叨 給免職, 由參議會召集各界協商, 決定候選人三名, 由本人圈選一人來擔任叨是 .

  3月初9, 下晡3點, 佇市議會e會議廳 ,舉行台南市各界聯合 

大會, 討論現任市長咁做了有好勢否 ?而且選舉新市長e候選人, 參加e人 ,背景複雜; 有參議員, 區長, 區民代表, 民眾團體, 機關,公司, 工場, 學校職員, 學生代表, 攏總458名, 實到425名, 由黃議長擔任主席, 有關現任e市長 ,咁做有好勢 ?來詢問各界e代表,結局e瞬呤, 滿場e人, 攏反對伊繼續留任安呢, 落尾也 ,我無欲參加競選, 態度明朗了後, 開始來投票,(有效票426) ,結果黃百祿179 票, 侯全成109票 , 湯德章105票, 我嘛得26票.

                         63.

  選舉投票e進前一暝 ,各方面有意來「逐鹿中原」e人,非常激烈,尹幻想講, 市長e寶座 ,強強欲坐著矣, 毋閣「孔子公毋敢收過暝帖」, 即聲代誌消風矣, 第二工, 3月10日 ,全省大暴動, 陳儀宣佈戒嚴 ,「228處理委員會」e命令來撤銷, 安呢全省市長選舉, 美夢遂來取消, 化做泡(pok)仔影是啦 !下晡九點 ,佇省議會開市議員座談會, 協議中說明, 既然「台北228委員會」已經撤銷矣 ,即聲「猴頭倒,猴孖唗了了」,續落各縣市分會, 定著嘛同時取消矣; 落尾也善後e工作 ,暫由參議會代理, 按算講明仔早起, 向各組長, 副組長 來宣佈解散 !

  3月11日, 戒嚴矣 ,國軍開入來台南,早起十點, ,軍隊來包圍咱台南市參議會, 在場e議員, 學生, 攏互人嚴厲搜查,我身為敖人, 宛那去夆押就車頂載走, 氣氛硬斗沤(au4)搭, 就車進前 ,有一位兵士夯槍指向阮, 安呢歹聲漱嚷罵「你們不對」,…尾也載到台南市指揮部e時瞬 ,我佮一部份議員, 坐踮會議室遐,

某指揮官做主席 ,來開「收繳武器」e會議, 用毛筆寫「兵火也,虎也」 ,而且解釋講「代誌緊急,猶無,即聲玉石俱焚,雙方總死」伊問著「有關收繳武器,啥人吓凍cua3頭負責?」 ,無人敢承擔哩 ,尾也,侯議員自告奮勇, 欲來答應擔起責任…續落自那踮全市區遊行,宣傳收繳武器e必要性, 而且協助清查戶口, 宣傳政令,推荐做綏靖委員安呢 .

  佇綏靖過程中間 ,互人檢舉e人士, 雖然有一寡人「罪應所得」,毋閣互人冤枉「莫須有」,變成罪名e人 ,宛那袂尐人哩 !甚至講,有e人誠心盡力為國為民來奉獻, 嘛有受著不白之冤 ,真正悲哀,好佳哉佇本市e外省人傷害臹尐, 卡無發生人命e危險事件,228處理委員中, 治安組長湯德章互人槍殺以外, 其他夆判罪服勞役者, 宛那袂尐 .

  另外 ,對我來講, 無親象古早人, 有給加套罪索, 來牽挽侮辱人,嘛表示優待叨是, 嗯才e瞬呤, 我有向某高級軍官講「我韓某人做代誌坦白,清清楚楚象影鏡,若準對我e行為,猶袂諒解來講, 即聲無論對啥乜人e好歹,汝嘛真奧去判斷哩」, 某負責當局, 叫我噯寫自白書來緩和罪行, 我回答「寫處理書吓使,毋閣自白書袂凍e啦!」結果以寫處理書來「煞戲」安呢 .

  即擺228內底, 有e人失蹤去矣, 如省議員王添燈, 林連宗,本省名人林茂生, …等等, 嘉義市高雄市, 嘛有幾落名e犧牲者, 本市佳哉卡無顛誕, 算講嘛是地方上e福運, 毋閣上介僥悻(hiauhing66不幸)e代誌 ,叨是有一位,原本該身負事變湠開責任

者, 毋但無代誌爾, 遂事後顛倒昇大官, 唉 !實在互人sa無摠(zang4)叨著 .

  由即層代誌, 互我深深得著一个教訓, 叨是咱撟代誌 ,噯有正確e指導原則, 噯有誠心誠意, 含心gap命e同志 ,逐傢潦落拍拚 ,無咧考慮生死, 拂落摪落, 無管顧榮辱, 才有法度佇急難噹中,心神掠在, 意志袂動搖, 抑若無者, 安呢糾頭縮尾,手路躊躇, 舞甲驚東驚西, 毋但代誌撟無半項爾 ,事後e災難必定來臨就身, 叨真正有影哩 !

  真拄好才寫煞本節e文句呤呤 ,有順續閱讀著美國歷史上, 一篇夆掩坎臹久e故事 ,互人真感心, 伊是「羅斯G.ross拯救伊所返對e總統」,真正是感慨無量, 不在話下 .

                          64.

  228事變了後 ,佇1947年4月 ,「長官官署」 ,改做「省政府」,魏道明接落主政, 來管理台灣地 ,6月20開省參議會第三次大會, 議員出席者無夠二十个, 干礁全體e三分之二爾, 隨人意志消沉, ut卒敗喟 ,恬恬毋敢出聲, 佮第一次大會彼款有講有笑, 真正天地差別…有關即擺228省參議會 ,有下腳e宣言紀錄 :

  228事變 ,是本省光復了後, 所發生e重大悽慘代 ,這中間e事件發生, 時間緊迫, 袂赴來阻擋不幸, 咱茲做頭兄e人,領導無方, 互社會悽慘 ,實在感到真見羞 ,佳哉代誌已經過去矣, 佇茲

咱相信 ,即擺得著真大e教訓 ,後日仔亦絕對袂閣再發生仝款事件 ,詳細來研究事變發生e原因 ,第一 ,政治捍盤 ,出了問題 ,光復已經一年半矣, 官廳兮推行e空課真贅, 毋閣其中阻礙重重,執行困難, 頂司無噯檢討改進, 致使百姓不滿來怨恨 .第二項心理上e原因 ,番薯仔(台灣人)長時間受日本仔e凌治, 新婦仔丹(受虐童養媳)做了有起呢,想講一旦甲歸復祖國了後, 映望好日仔來臨e心情急迫, 即聲若拄著政策措施不滿, 定著吓發生精神上e激動, 事事毋甘願 ,心肝頭凝閣砧, 年久月深, 才來造成行為e錯誤 .

  噯知影228事變, 實在是兄弟一場e誤會 ,誤會一旦甲消去矣,兄弟定著親愛如故, 所以講, 一時e誤會, 袂去影響著尹e感情, 228事變,嘛袂造成台灣佮祖國e空縫長短 ,阮希望世界e人士, 莫相信遐有心人, 烏白講話 ,烏白給催撟, 而且寄望茲本省人外省人, 逐傢互相敬愛, 精誠合作, 毋倘猜忌, 共同來復興祖國, 建設新台灣 .

  監察院 ,丘念台委員, 佇「檢討過去,希望未來」e文章中,有講著, 過去一年e台灣政治, 雖然有成立省縣市民意機關, 宛那是無夠民主化, 咱台灣回歸祖國統治 ,家己捍頭家己管 ,毋閣即个時瞬, 貪污e官員行入來 ,腐敗e惡習嘛傳染入來矣 ,雖然產業有計域, 統治e方向正確, 金融亦有能力, 毋閣官僚腐化,財閥壓迫, 破壞咱真贅台灣地,農村 ,工礦 ,交通建設, 雖然咱e政府, 噯遣散規十萬日本兵佮日僑, 毋閣戰後時期, 兵力佮特務,有影贅贅贅 ,超過台灣實際e需要量安呢 .

  茲e情形, 我有咧想, 祖國不幸, 受幾十冬帝國主義e壓迫,嘛受八冬侵略者e凌治; 尹e政治措施, 一時互人不滿, 咱吓使給理解佮原諒, 毋閣真可惜, 叨是即款腐敗e省政, 竟然造成228事變e主要原因, 日本仔e離間政策,奚猶稍寡代誌爾, 若講著,「奸黨,暴徒」奚是結果, 並毋是原因,奸黨,暴徒, 噯給教示處分這無毋着, 毋閣一个堂堂e政府, 已經統治一年外,叨互奸黨暴徒,三兩工給筴(qee4)去配, 有影卸世卸症, 即款「官廳兮」(政府) ,定著家己「四兩央仔噯除」咧 !

  我咧想 ,政府對百姓 ,叨簡那父母對孖兒仝款 ,囡仔做qet,挵破玻璃窗, 父母稍給教示 ,叨準拄好矣, 千萬袂使講伊是忤逆不孝, 叨給斬斷踵頭仔, 毋倘為著一塊玻璃 ,叨永遠記仇恨安呢 ,囡仔吓著驚失志, 戆戆呆呆袂講話, 參加事變 e台灣人,加減有躁性, 暴動 ,懷私利 ,無遠見…等等歹心行, 毋閣官員,軍警,嘛有違背蔣主席寬大為懷e意志, 譬如講, 伊迭迭用親日, 親美,託管, 獨立, 共產, 叛亂…等等罪名,來烏白誣賴台灣人, 真正是甚侮辱台灣人矣, 甚侮辱國家矣 .

  佇省參議會第三擺大會 ,有關縣市長民選佮228處理 ,我有來對魏道明主席, 做三點e質詢 ;第一點 ,縣市長e直接民選 ,這是全台灣人民e映望 ,陳儀聲明在先, 白部長佈告佇後,吓使看做政府e德政 ,請問省政府對即方面咁有準備 ?辦法按怎 ?時間按怎?  .第二點 ,現主時縣市長e任用資格, 並無附合本省e現狀, 也叨阿本仔五十冬, 教育客欠, ,情形特殊, 伊e資格條件,應該攽卡另e, 抑無是干礁講耍笑空嘴哺舌爾, 第三點,228事件,損失真大,官民攏有責任,為秉承中央德意,咁吓凍對民眾 ,採取閣卡寬大e政策 ?          150

  對我e質詢, 魏主席有所答覆,  魏氏言下之意, 表示有所苦衷, 伊一寡政策, 真正噯請示最高當局「c頭仔」(民間稱呼老K) ,伊無法渡單獨決定哩 ! 伊講伊真懷疑陳儀,有獨立決策e權力, 叨算講中央e行政首長, 嘛是干礁表示個人e同情爾,無法度做實在決定e權力 ,最後宛那噯尋c頭仔才有效, 所以講228中間, 有關陳儀對縣市長民選e廣播, 不而顧是伊派兵鎮壓前e緩兵之計爾 ,幕後另有目的安呢…休會了後, 我佇7月3日「中華日報」以「一个 參議員e感想」發表意見 .

  我是一个省民,生長佇51年間e日本時代,少年時原本是反日份子,二十外冬前, 宛那互日本仔監獄關甲沗沗沗; 光復了後,對政治本晟是無真興趣,也叨互熱情e民眾,佮愛護祖國e心情帶著, 而且身處參議員e尾位,嘛參加過三擺e大會,即遍拄好是省政府成立e頭一擺大會,若是無228e心情,民眾對咱議會e興趣佮熱情, 咁吓迮尼消風無奈? 是按怎揙甲迮ut卒? 咁講是官廳兮(政府)甚猛,百姓甚驚惶, 抑是對省參議會扯(ce4灰)心, 無抱映望矣,抑是阮e氣魄落坑下消, 抑是煩惱新e省政府佮長官公署仝症頭爾爾 .

  我咧想,頂頭所講e幾落項原因, 攏有關係置,毋閣有淡薄仔顛誕 ,並無正確,以頭一點來講,寢(cim)光復呤呤,萬民稱幸, 長官公署成立矣, 陳儀正式坐位, 全省百姓, 歡喜雷動,感恩擁護, 是熱烈歡迎甲袂顧e,毋閣真不幸,政治漸漸烏暗矣,一方面是受大戰e影響 ,一方面是受着種種e使弄壓力, 上要緊是

一寡公務人員,貪污 ,腐敗,無能 ,傲慢; 政治無就軌道致使百姓反感驚惶,社會不安, 即聲民眾對政治真正失望,映望講看有倘靠議會來主持正義否(vr5) ?安呢硭角才撟吓返來(才能板回公道).

  無外久呤呤, 民眾怨氣浮夯, 一四界tu4臭詈(lue4)罵官署 ,社會暴動風雲起, 強欲袂收山攬尾 ,人咧講「山雨欲來風滿樓 」,陳儀雖然有建設台灣e熱忱, 伊若卡鼎真細膩e ,人咧講「田螺sr2(爬) 有痕」, 對民眾所祈求映望e代誌, 若準吓凍處理一二條仔,無定著吓挽回人心, 來化解怨氣, 絕對袂去為著稍寡空縫爾爾, 互暴民所利用, 安呢天崩地裂, 惹起大悽慘, 咱即嗎想起來 ,宛那吓搥心肝哩 !

  …也呾代誌過身了後,最近也,全民驚惶,遂下消敗喟去; 恬恬無半聲….雖然228處理有卡超過, 毋閣呢,公正e言論,有啥乜倘驚惶, 做人正正派派志氣洋洋, na有啥乜?...呾即嗎魏道明主席,宛那知識份子,是一位「民主法家 」,風聲欲實行法治,尊重民意,我希望政府有威信才吓使, 有威無信,百姓吓不服,信比威卡要緊,政府對所發表e代誌,絕對噯確實做吓到 .

  另外, 對省參議會有啥乜期望否?省議員e職權,咱吓使來評論,咱若吓凍代表民意,誠心來協助政府,安呢對政治e推sak,宛那是真有效叨著,拜託用冷靜e態度來議論政治,嘛袂凍感情用事,一直鬧袂煞,若安呢來看,逐傢叨袂失望矣.我真希望政府方面,對議員建議,毋倘無給信斗,稱稱彩彩準過去, 毋倘干礁文書來往咧浪費時間爾爾, 安呢才吓得民心叨著

  另外一點,有e議員柴柴內向卡無嘴花, 卡袂曉展風神,安呢咁吓卡輸勢無人緣? 我有咧想,人吓展風神展氣魄,無一定對國家有利哩!展氣魄組兮是一時e ,是袂凍靠勢e代誌, 毋倘干礁聽一寡刺激性e言論, 一時爽快是無路用,一定噯用建設性e言論,來提高議會e風度,合作,融合,有好品質e性格,才吓來增進省民e福利叨著 .

  猶閣,新e省政府,咁吓佮長官公署仝款;省政改矣,長官又閣換人矣,戒嚴嘛暫時解除,軍事管制撤消矣;228處理放寬矣,省民一部份嘛進入公家機關,貿易局廢止矣,專賣局改組矣,工場一部份開放民營矣, 欲收買偆糧解決民生矣,欲組成工程隊,來進行建設來解決失業,縣市長民選,立法程序完成了後叨欲實行矣,算起來,省政府佮舊長官公署,有真贅無仝款e所在 ,拜託逐傢重新起來奮力拍拚,協助政府, 趕緊來建設新台灣,最後我真誠心e映望,無論新任抑是留任落來,重從政官員,噯實實在在為國家民族來謀福利, 改革不良e官僚作風 .

    第十四章
              競選區域性國大代表
                  
                   66.

    第三擺省參議會開會了後, 佇1947秋天, 我參加一回「大選」候選區域性國大代表, 嗯才來(於是) 辭去指導員職務,也叨(因為)指導員是「當然e選擇委員」咧 ,我佇離職進前,有對黨員發一篇「離職報告」原文是安呢:
  「做一个公務人員, 伊e行動噯公開, 噯光明正大, 我即擺為著欲競選國大代表, 來辭去指導員e職務, 雖然這是稍寡代誌爾,毋閣我有即个機會, 來向關心本人起落e朋友,稍寡說明一下,算起來宛那有意義叨著. 」

  吓記得舊年5月1946 ,我佇台北e時瞬 ,陳儀方面有意思 ,欲請我去做衛生處長 ,我無意思做公務員, 自那婉言拒絕, 另外黨部方面, 嘛有意思欲拜託我撟(ciau3)黨務工作 ,我su當時為著欲服務黨部國家, 所以馬上答應,一下入去了後才知影黨務e空課,真複雜坎坷, 無閒莿莿, 無專任來有影揙無空, 阮17个黨部指導員中,兼職者干礁澎湖縣長佮我二人爾 ,我本身經營病院, 又閣兼光華女中,逐工無閒簡那干樂咧 ,一身軀拆做十位 ,嘛無法度返身 ,雖然身體猶健康, 毋閣家己想想e ,有影歹勢叨著, 叨安呢, 代誌無法度專一, 致使逐項空課做了袂順序, 袂滿意安呢甡 .

  黨務方面, 咱台灣並無基礎 ,事事噯逶頭前做起 ,腳手生疏混屯,代誌真奧返捯(處理) ,開始半年, 試驗試驗爾爾, 拄好欲就起工好勢e時瞬 ,洶洶遂拄著228事變, 心情憺(dam)憺緊張幾落月日 ,佳哉台南市堅持四大處理原則, 代誌安穩渡過, 毋閣各方面人力,物力, 時間拍損真食力 ,經過半年了後 ,雖然長官公署換省政府 ,陳儀換做魏道明, 搪咧施行新政策, 毋閣一般百姓 ,憂傷ut卒,下消敗喟 ,佇黨部做空課, 干礁是渡著犧牲, 艱苦, 潦落拚, 來振奮民心爾 .

  對黨內方面 ,噯加強團結心 ,重新畫編區分部 ,認真來開會服務; 以不屈不饒e俥拚喟 ,佮黨務人員, 共同參詳研究 ,綿爛去做我家己來講 ,任勞任怨, 毋驚艱苦, 欲僚叨僚, 欲摪叨摪搭底. 絕對以國家民族為重, 一絲叨無自私想法, 我一定噯踦佇為公為國e立場 ,認真負責爾爾 ; 我自信佮我仝處境e人, 定著吓明白其中e含意; 即擺受者贅贅同志e敦促佮提拔, 來競選國大代表, 無咧計較成敗東西; 也叨尊重省黨部e指出方針, 即嗎趁即个機會, 提出辭職, 推荐吳海水同志來接任, 佳哉得著允許 .

  講到吳同志, 伊是一位富有民族精神e鬥士,日本時代有參加過文化協會,民眾黨,台灣議會茲運動, 為同胞來犧牲奮鬥; 佇抗戰期間, 互日本仔真粗殘給苦毒凌治, 判15冬徒刑 ;光復了後才攽出來,伊做過高雄州三青團籌備主任, 鳳山屏東署區長, 屏東署撤銷了後,徙來台南市黨部服務, 已經幾落月日矣, 伊對內對外,摯接同事撟代誌, 隴真圓滿逗搭, 人緣真好; 嗯才吓凍得著各方面e幫贊,順示來推展黨務…呾即嗎市黨部e成立,迫佇眼前,黨務噯緊湠開發展, 我雖然離開指導員職位,毋閣對黨部死忠熱誠無變,顛倒閣卡願意為民服務安呢 .     155














                             
